
Итогла чыгъарыу

Уллу Хорламны байрамы бла!

Баш урабыз батырлагъа
Уллу Ата журт  урушну хурметли ветеран-

лары, тылда уруннганла, республикада 
жашагъанланы барысы да!

  КПРФ-ни Къабарты-Малкъар рескому 
сизни  совет халкъны Уллу Ата журт уруш-
да Хорламыны 67-жыллыгъы бла къызыу 
алгъышлайды. Хорламны Кюню бизни 
къыралда бек сыйлы эмда сюйген байрам 
болгъанлай къалады. Анга тийишлисича 
тюбей, биз бизге дунияны кёз жарыгъын 
ачханланы эсгеребиз. Хар бирибиз да 
фашизмге къажау жигитча  кюрешген-
лени- сау къалгъанланы, ёлгенлени да, 
алларында баш урабыз.

Урушну ветеранларына, тылда ишле-
генлеге, республиканы саулай халкъына 
мамырлыкъ,огъурлулукъ, саулукъ, ыра-
хатлыкъ тежейбиз. Бу къыйын заманда 
кючюгюз,къарыуугъуз таркъаймасын, ах-
луларыгъызны къадарлары ючюн къайгъ-
ырмазча болугъуз!

Зайрат ШИХАЛИЕВА,
КПРФ-ни Къабарты-Малкъар 

рескомуну биринчи секретары.

Фронтчу шуёхларыбызны 
эсге тюшюрейик

Багъалы ветеранла! Урушну,урунууну, 
Сауутланнган кючлени эмда право низам-
ны сакълаучу органланы ветеранларыны 
(пенсиячыларыны) Нальчик шахар жама-
уат организациясыны президиуму Сизни, 
махтаулу фронтчуланы-Ата журтубузну 
жигит къоруулаучуларын, Уллу Хорламны 
67-жыллыгъы бла къызыу алгъышлайды.

Сизге, жууукъларыгъызгъа, ахлула-
рыгъызгъа да кийик саулукъ, ниет чы-
ныгъыулукъ тежейбиз. Бу аламат кюнню 
тийишлисича байрамларыгъызгъа, бир 
туз-гыржынны ашагъан, ачыуну, къуу-
анчны да бирге сынагъан фронтчу шуёх-
ларыгъызны эсге тюшюрлюгюгюзге сёз 
да жокъду.

Жаш тёлюбюз энди уруш къыйынлыгъ-
ын сынамасын! Ата журтубузну насыбы, 
эркинлиги ючюн саулукъларын, жашау-
ларын бергенлени эсинден кетермесин.!

Туугъан Къабарты-Малкъарыбызгъа- 
мамырлыкъ эмда ырахатлыкъ!                     

жашагъанланы барысын да  бу сыйлы эмда жарыкъ 
байрам бла жюрегимден къызыу алгъышлайма. 

9-чу Май- керти да битеу халкъ сюйген байрамды. 

«Жылны бек иги предпринима-
тели» деген конкурсну бардырыу 
ахшы тёреге айланнганды. Аны 
Нальчик шахарны администра-
циясы предпринимательликни 
айнытыуну программасына кёре 
къурагъанды. Быйыл конкурс онун-
чу кере бардырылгъанды. Анда 
хорлагъанланы озгъан шабат кюн 
"Синдика" къонакъ юйде саугъа-
лагъандыла

Бу жол конкурсха жангычылыкъ 
кийирилгенди: аны тёрели сегиз 
номинациясына дагъыда тёртюсю  
къошулгъандыла: "Уллу иш хакъ тё-
леген", "Ишчи жерлени барысындан 
да кёп къурагъан", "Ишни къурай 
билген тиширыу", "Нальчик шахар 
округда бек жетишимли  жаш пред-
приниматель".

Конкурсха къатышыргъа сюй-
генлерин жыйырма бир адам бил-
диргенди.  Ала гитче эм орталыкъ 
бизнесде ишлегенледиле. Хорлагъ-
анланы атлары  айтылгъынчы, ала-
ны хар бирини да ишлери тынгылы 
сюзюлгенди,финанс борчларын 
къалай толтургъанларына, на-
логла эмда иш хакъ бла байлам-
лы борчлары болгъанларына бла 
къалгъанларына, ара шахарны 
айнытыугъа не  къыйын салгъанла-
рына, предприятияны социальный 
болумуна эм  кёп башха  шартлагъа 
къаралгъанды.

Нальчик шахар округну админи-
страциясыны башчысыны орун-
басары, конкурсну председатели  
Тюбейланы Хызыр, къууанчлы 
жыйылыуну ача, предприниматель-

Мындан алда Нальчикде тёрели «Георги-

евская ленточка» акция бардырылгъанды. 

Аны Нальчик шахар округну жер-жерли  

администрациясыны жаш тёлюню ишлери 

эм жамауат биригиулени бёлюмю къурагъ-

анды.

Анга шахарны жаш тёлю  клубларыны эм 

жамауат биригиулени активистлери  къа-

Уллу Хорламны байрамларгъа хазырланнган 

кезиуде Бахсан районда бардырылгъан жыйы-

лыулагъа 400-ден артыкъ школчу къатышхан-

ды. Алада школчулагъа тамата тёлюню Ата 

журт урушда этген жигитликлерин эсигизде 

тутугъуз, халкъыбызны деменгилилиги бла 

ёхтемленигиз, деген оюмла къатлап-къатлап 

айтылгъандыла.

Быллай акция районда биринчи кере бар-

дырылгъанды. Исламей элде стадионда 

Уллу Ата журт урушда Хорламны 67-жыл-

лыгъын белгилерни аллында Минги тауну 

тийресинде бушуулу митинг боллукъду. 

Ол Элбрусну къоруулагъан заманда ёлген 

аскерчилени сюеклерин жангыдан асыра-

угъа аталлыкъды.

2011 жылда августда Минги тауну тийре-

синде излеу ишле бардыргъан къауум Гара-

Башы чыранлада 12 къызыл аскерчини   ёлю-

клерин тапхан эдиле (4000 метр бийикликде). 

Былайда 1942 жылда сентябрьде лейтенант 

Григорьянцны ротасы душманнга къажау 

къызыу сермешгенди. Аланы ёлюклеринден 

жаланда сюеклери къалгъанды. 

Ала бла бирге аскерчилени кийимлерини 

эм энчи затларыны къалгъан-къулгъанлары 

табылгъандыла. Аланы арасында хир бирини 

ким болгъаны жазылгъан шартлары бла кап-

сулла да бардыла. Излеу ишле бардыргъанла 

«Петя Гребенкин» деген жазыуу болгъан 

Элбрусну къоруулагъан 
солдатлагъа -  аскер намыс 

ЖЫЙЫЛЫУ

Къабарты-Малкъарны авто-
мобиль жолларында  углеродну 
окиси,азотну диоксиди эмда се-
раны оксиды тюшден сора марда-
дан 4 кереге уллу боладыла. Аны 
юсюнден табийгъат ресурсланы 
бла экологияны министри Гызы-
ланы Берт Парламентде болгъан 
«правительстволу сагъатны» ке-
зиуюнде билдиргенди.

Депутатланы алларында сё-
леше, министр ол шартла Наль-
чикде, Прохладныйде, Чегем-
де эмда Тырныауузда атмос-
фера хауаны экология болуму 
тинтилгенде,лабораториялы 
анализ этилгенде ачыкъланн-
ганларын чертгенди. Тинтиу иш 

 Сёлешиуге депутатла тири къатышхандыла
«КъМР-де тёгерекдеги къудуретни 
сакълауну юсюнден» законнга 
кёре бардырылады,дегенди. Ол 
билдиргенича,къырал власть ор-
ганлада къудуретни халына надзор 
этиу ючюн жууаплы болгъан къул-
лукъчуланы тизмеси жарашдырыл-
гъанды, сакъланнган табийгъат 
жерле белгиленнгендиле. Былтыр 
мюлк субъектледе 408 контроль 
тинтиу бардырылгъанды эмда ад-
министратив тазир салыуну юсюн-
ден 286 бегим чыгъарылгъанды.

Правительствону бегими бла 
«КъМР-де къалгъан-къулгъанла 
бла байламлы мадарланы» 2013-
2025 жыллагъа жарашдырылгъан 
республикалы программасы къа-

был кёрюлгенди. Анга дагъыда 
бир кере хайырланыргъа боллукъ 
къалгъан-къулгъанланы жыйыу, 
муниципальный къуралыуланы 
энчи оборудование эмда техни-
ка бла жалчытыу, кир-кипчикни 
жарашдыргъан заводла эмда 
къалгъан-къулгъанла басдырыл-
гъан 15 полигон ишлеу, битеу 
свалкаланы къоркъуусуз этиу, 
хайырсыз болгъан агрохими-
катланы утилизациялау дегенча 
эм башха жумушла киредиле. 
Аланы тамамлаугъа 2 миллиард 
267,5 миллион сом къоратыргъа 
белгиленеди.

Халкъыбызны жигитлиги 
ёмюрледе да мутхузланмаз!

Къабарты-Малкъар Республиканы Башчысы 
А.Б.Каноковну 1941-1945 жыллада Уллу Ата журт 

урушда Хорламны 67-жыллыгъы бла
АЛГЪЫШЛАУУ

Ол  миллетлери, жыл санлары, политика ниетлери 
башха-башха болгъан адамланы бирикдиреди. 
Хорламны Кюнюн байрамлай, биз халкъыбызны 
бюгюлмезлик ниет кючюне, айтып айтмазча уллу 
батырлыгъына баш урабыз, къазауат жыллада ёл-
генлени эсге тюшюребиз.

Халкъыбызны аскер жигитлиги бла урунуу жигер-
лиги Россейни аскер махтаулугъун бек бийик дара-
жагъа чыгъаргъандыла. Бизни жерибизге келген 
дуния уруш халкъгъа бир да болмагъанча къыйын 
сынау эди. Анга этилген зорлукъгъа ол бютюн къаты 
биригиулюк бла, Ата журтха кертичилиги бла жууа-
плагъанды. Ма ол ышанла бюгюнлюкде да юлгюге 
алыннганлай  турадыла.

Къабарты-Малкъарда жашагъанла да,битеу Рос-
сейни кёп миллетли халкъы бла бирге, Хорламгъа 
юлюшлерин къошхандыла. Аны 60 мингден артыкъ 
айырмалы жашлары бла къызлары урушну битеу 
фронтларында къанларын-жанларын аямай сер-
мешгендиле. Аладан 40 мингден асламы Кавказдан 
бла Волгадан башлап Берлиннге дери созулгъан 
сермеш аулакълада къалгъандыла.

Уллу Ата журт урушну кезиуюнде Ата журтубузну 
эркинлиги эмда жалынчакъсызлыгъы ючюн жан 
берген жигитлеге ёмюрлеге махтау! Аланы ба-
тырлыкъларыны багъасы жокъду. Сыйлы атлары 
ёмюрлеге эсде къаллыкъды.

Ветеранлагъа къайгъырыу къыралны баш магъ-
аналы иши болгъанды эм болгъанлай да къалады. 
Аны себепли аланы жашауларын тынч-ырахат этиу 
Къабарты-Малкъарны власть органларыны бла 
башха оноучуларыны намыслы борчларыды.

Хорламны Кюню бла, багъалы ветеранларыбыз, 
багъалы ата журтлуларым!

Кесигиз, юйюрлеригиз да насыплы болугъуз, ма-
мырлыкъда тынч-ырахат жашау этигиз! 

Багъалы ата журтлуларым!
1941-1945 жыллада Уллу Ата журт урушда Хорламны 

алтмыш жетижыллыгъы жууукълашып келеди. Респу-
бликаны Парламенти эм Правительствосу бла бирге 
урушну, тылда уруннганланы, Къабарты-Малкъарда 

Эм жетишимли предпринимательлени 
атлары айтылгъандыла

ле шахаргъа уллу болушлукъ этип 
тургъанларын белгилегенди. «Аланы 
кёпден-кёп бола баргъанлары да 
къууандырады. Жаланда 2011 жылда  
3,7 процентге аслам болгъандыла. 
Быйылны башындан бери шахарны 
кесинде  гитче эм орталыкъ пред-
принимательлик бла кюрешгенлени 
саны 3770-ден асламды. Бу сферада 
11,5 минг энчи предприниматель иш-
лейди.  Ол жаны бла Нальчик респу-
бликаны башха шахарларындан бла 
районларындан озады»,-дегенди.

Ызы бла хорлагъанланы атлары 
айтылады. Алай бла, «Сатыу-алыу» 
номинацияда   «Кенгуру» сабий тю-
кенни таматасы Заммаланы Асият,  
«Промышленность, транспорт эм 

связь» номинацияда чекленнген 
жууаплылыгъы болгъан «Тетра-
граф» обществону башчысы Эль-
берд Шаков,  «Аш-азыкъ» жаны бла  
«Шарлотка» кафени иеси Залина 
Канлоева, «Эл мюлк эм аш-азыкъ 
продуктла чыгъарыуда» чекленн-
ген жууаплылыгъы болгъан «Кен-
же» обществону башчысы Азида 
Бекулова,»Къурулушда,  конструк-
циялы къурулуш материалла чыгъ-
арыуда  чекленнген жууаплылыгъы 
болгъан  «АССО» обществону  иеси 
Насталаны Алийсолтан айырмалы 
болгъандыла.

Суратны ХОЛАЛАНЫ Марзият алгъанды.

2 бет 4 бет 4 бет

Жаудан артха 
турмагъандыла

3 бет

Кёнделенден 
Эльбагъа дери

6 бет

Белгили альпинистле 
да къатышып

Ата журтха 
сюймекликни эмда 

кишиликни шагъатлары
Суратны автор алгъанды.

Сатыу-алыуда жылны бек иги предприниматели Заммаланы Асият. 

СЫЙ БЕРИУ

Ветеранланы хурметлегендиле
школчула «Хорлам келтиргенлеге ёмюрледе 

махтау эм ыспас» деген жазыуланы къатында 

сатыр туруп, урушну, урунууну ветеранларыны 

атларын ёхтемлик бла айтхандыла. Андан сора 

жыйылгъанлагъа концерт кёргюзтгендиле.

Районну администрациясы аллай акцияланы 

Уллу  Хорламны байрамларгъа хазырланнган 

кюнледе башха элледе да  бардырыргъа план 

жарашдыргъанды.

Бизни корр.

Кёпле «Георгиевская 
ленточка» къоллу болгъандыла

тышхандыла. «Нальчикни жаш тёлю союзу» 

«Альтернатива», «Дебаты» жаш тёлю клубла 

«М -Драйв» жамауат организация бу кюнле-

де Ёмюрлюк отну къатында ленточкаланы 

юлешгендиле. Андан сора ала шахарны 

башха жерлеринде сыйлы борчларын андан 

ары толтургъандыла.

Бизни корр.

Таза жюрекден

Тюнене Къабарты-Малкъарны 
Парламентинде КъМР-ни за-
конла чыгъарыучу органында 
Жаш тёлю палатаны ючюнчю 
чакъырылыууну биринчи жый-
ылыуу болгъанды. Анга Парла-
ментни башчысы Чеченланы 
Ануар, аны орунбасары Татьяна 
Саенко, Жаш тёлюню, жамауат 
биригиулени эмда асламлы ин-
формация органланы ишлери 
жаны бла комитетни председа-
тели Татьяна Хашхожева эмда 
профильли комитетлени пред-
седательлери къатышхандыла.

   Палатаны жангы къауумуна 

къашыкъны да тапхандыла.

Бушуулу митинг 8-чи майда сагъат 10-да 

Терс-Къолда Уллу Ата журт урушда ёлген-

лени намысына салыннган  эсгертмени 

къатында къарындаш къабырла болгъан 

жерде боллукъду. Анга КъМР-ни Башчысыны 

Администрациясыны, Правительствону эм 

Парламентни, Элбрус районну администра-

циясыны, КъМР-ни Чекчилерини управления-

сыны эм аскер комиссариатыны келечилери 

къатышырыкъдыла. Ала бла бирге былайда 

ёлгенлени эсге тюшюрюрге Минги тауну 

тийресинде эллени администрацияларыны 

башчылары, районну жамауат организация-

ларыны, учрежденияларыны келечилери эм 

школчула да келликдиле.

 

Алиса ТАРИМ.

Элбрус районну администрациясыны 

пресс-службасы.

Жаш тёлю палатаны председатели айырылгъанды
41 адам киреди (алгъыннгыкъ-
ындан эсе 8 адамгъа кёп). Ала-
ны араларында республикалы 
жамауат организацияладан 11, 
муниципальный эм шахар бири-
гиуледен бла жер-жерли само-
управленияны органларында 
жаш тёлю советледен 14, студент 
биригиуледен 10 эмда регион 
политика партияладан 6 келечи 
барды. Аладан 13-сю къызлады-
ла, 28-си жашладыла.

  Биринчи жыйылыуда жаш 
парламентарийле ачыкъ къол 
кётюрюулери бла Жаш тёлю па-
латаны председателин айыргъан-

дыла. Ол къуллукъгъа Кристина 
Лопатина (Май муниципальный 
районну Жаш тёлю союзу) бла 
Жаппуланы Муса (Жаш тёлю 
башламчылыкъланы институту) 
кёргюзтюлген эдиле. Ала жый-
ылгъанланы кеслерини айыры-
ула аллы программалары бла 
шагъырейлендиргендиле. Па-
латаны членлерини асламысы, 
Жаппуланы Муса жанлы болуп, 
къол кётюргендиле. 

 КъМР-ни Парламентини Жаш 
тёлю палатасыны атындан РФ-
ни Федеральный Жыйылыууну 
Къырал Думасында Жамауат 

жаш тёлю палатагъа келечиге 
Беслан Назранов айырылгъан-
ды, аны секретары уа Ирина 
Суворова болгъанды.

   Чеченланы Ануар жаш пар-
ламентарийлени алгъышлагъан-
ды, ала бютюн къаты биригип, 
муратларына жетгинчи тынчай-
мазгъа, кёл салып ишлерге, ол 
къыйматлы болурча да этерге ке-
рек болгъанларын эсгертгенди. 
Палатаны экинчи чакъырылыуу-
ну председатели Аслан Шипшев 
да насийхат сёзюн айтханды.

КъМР-ни Парламентини 
пресс-службасы. 

ПРАВИТЕЛЬСТВОЛУ САГЪАТ

Ахыры. Аллы 1-чи бетдеди.

Унутулмазлыкъ зат

Ахыры. Аллы 1-чи бетдеди.

Манга токъсан жыл бола тура-
ды, эсгериулерим чыртда тын-
члыкъ бермеген бир адамма. Аны 
себепли «Жашау жолу» деген ат 
бла дуниягъа жаратылгъанлы 
бири бирин унутдургъан къыйын-
лыкъларымы, къууанч кюнлери-
ми юслеринден да жазып бас-
малагъанма. Аны Долинскеде 
таулу музейге да бергенме. Тенг, 
жууукъ билгенликден, кесим 
кесими таныгъанлы ётюрюк-
ден сюймегеним жокъду, аны 
себепли болушун болушунлай 
билдиргенме. 

Эндиге дери айтханларымы 
къайтарыр акъыл да тюйюлме 
бюгюн. Алай Уллу Ата журт 
урушда мени ёлюмден сакълап, 
кеси жашлай жоюлгъан азер-
байджанлы жашны кишилигин, 
адамлыгъын жангыдан белги-
лерге сюеме.

Мени эсгериулерими ким 
басмада, ким музейде окъуп, 
телефон бла сёлешип, жюрек 
ыразылыкъларын билдиргенле 
болгъандыла. Кёп болмай 9-чу 
Май жууукълаша келген кюнле-
де бир тиширыу, юйге сёлешип, 
музейде жазгъанларыны окъугъ-
анын айтып, ол азербайджанлы 
жашны атын, тукъумун билирге 
сюйгенин ангылатады. 

Ол мени ёлюмден сакълагъан 
жашны миллетинден адам болур 
эди, деген акъыл келгенди да 
башыма, бир да тынчлыкъ тап-
майма. Аны аты, тукъуму эсимде 
сакъланса, кимден да  мен къуу-
анырыкъ эдим. Алай болса, эртте 
окъуна Азербайджаннга барып, 

Къабарты-Малкъар къырал уни-
верситетде «КъМР-ни Президен-
тини 2007-2011 жыллада республи-
каны экономикасына кадрланы 
хазырлау» деген республикалы 
целевой программаны жашауда 
бардырыу бла байламлы ингилиз 
тилден халкъла аралы IELTS де-
ген  экзамен бардырылгъанды. 
Аны ётгенлеге халкъла  аралы 
бизнес-школлагъа кирирге онг 
чыгъарыкъды.

Экзаменни берирге 85 выпускник 
келген эди. Окъууну былтыр октябрь-
де КъМР-ни Экономиканы айнытыу 
эм сатыу-алыу министерствосу эм 
Билим берген  учреждение «Тыш 
къыраллы тиллени «ИТЭК» школу» 
бирге къурап бардыргъандыла.

«Президент программа манга 
профессионал билимими ёсдю-
рюрге иги онгла ачханды эм кесими 
мындан ары айныргъа  кёллендир-
генди. Артыкъда «Тыш къыраллы 
тиллени «ИТЭК» школуну»  пре-
подавательлерини бийик профес-
сионализимликлерин белгилерге 
сюеме»,- деп чертгенди экзаменни 
берген Залина Блиева. 

Ингилиз тилими ёсдюрюрге иги 
онг чыкъгъаны ючюн бу ишни 
къурагъанлагъа ыразылыгъымы 
билдиреме, дегенди башда сагъы-
нылгъан программагъа къатышхан 

Кёнделенден Эльбагъа дери

ячы аскерни  къауумунда кючлю 
урушлагъа къатыша,   Сталин-
градха дери жетеди.

Къуршоулада
Урушха къатышхан кезиуюнде 

Бийчекку улу тёрт кере къуршо-
уда болгъанды. Аланы юсюнден 
былай  эсгереди:

-Бир кере бизге къуршоудан къу-
тулургъа танкала болушхан эдиле. 
Экинчиси уа мени эсимден бир 
заманда да кетерик тюйюлдю. Кёз 
аллыгъызгъа бир келтиригиз, ахы-
рысы бла жюзе билмеген адамны 
Дон сууунда. Биз кёчеден-кёче  
барыргъа кюрешебиз. Мен сууну 
боюнунда къанга кибик бир зат та-
бама, аны тёрт метр чакълы болур 
эди узунлугъу, кенглиги уа бек тар 
эди. Болсада анга автоматымы, 
керохуму, документлерими да тал 
чыбыкъ бла байлайма. Кесим да 
ол къангадан тутуп сол къолум 
бла, онг къолум бла уа жюзерге 
кюрешеме. Биз алайда 150 адам 
бар эдик.  Бир жарымы батады. 
Волгадан да ма алай къыйналып 
къайыкъ бла жюзюп ётген эдим.

Ючюнчю кере Шахты шахарны 
тийресинде, ол да Ростов об-
ластьдады, болама къуршоуда. 
Тёртюнчю уа – Сталинградда. 
Ары Узакъ  Востокдан бир дивизия 
жиберген эдиле да, ол ыйыкъны 
ичине саулай къырылгъан эди. 
Фашистле бла бизни  арабыз 50 
метр болуп, ма алай уруш этген-
биз. Сталинградда хорламыбыз 

баргъан урушда Хажи-Мурат ауур 
жаралы болады. Аны Москвагъа 
госпитальгъа жибередиле, алай 
анга анда жер табылмайды. Андан 
Пензагъа элтедиле. Анда да жокъ 
жер. Пензадан а санитар поезд 
бла Чимкент шахаргъа ашыра-
дыла. Ахырында Ташкентдеги 
госпитальда жер табылады.

Жарасы бек къыйын болгъаны 
себепли аны онг бутуну сюегин 
окъ тешип чыкъгъандан сора да  
бир ненча жеринден ууалып эди. 
Аягъын кетерирге оноу болгъанда, 
жаш анга ыразылыгъын бермей-
ди.  Алай бла операция да этип, 
анга беш айны ичинде багъадыла.

Ызы бла 68-чи артиллерия 
полкга – Ташкентде маршевой 
батареягъа командир этип жи-
бередиле. Андан сора бу полкдан 
экинчи Украина фронтха ашы-
радыла. Анда Магдебург, Торгау 
эм башха шахарланы алыугъа 
къатышханды. Эльба черекни 
тийресинде баргъан сермешде уа 
совет аскерчиле ингилиз-амери-
калы аскерчиле бла тюбешгенде  
анда болгъанды. Уруш да Хажи-
Муратха былайда –Эльбадан  
ётген кезиуде бошалгъанды. 

Сталинград сермешде, Нико-
лаев шахарны къоруулау ючюн 
да «За отвагу» майдалла бла, Ки-
шинёвну азатлагъанда Александр 
Невскийни биринчи даражалы 
ордени бла, Дондагъы Ростов-
ну эм Одессаны азатлагъанда 

жи-Муратны артха Германиягъа  
жибередиле. Ол аскерде 1954 
жылгъа дери къуллукъ этгенди.

1948 жылда Фрунзеге отпу-
скагъа келген кезиуюнде  Ха-
жи-Мурат Залийханланы Чок-
каны къызы Мария бла юйюр 
къурагъанды. Ала тёрт къыз 
ёсдюргендиле. Бирге 55 жыл жа-
шагъандыла.Тамата къызлары 
Света  алим секретарьды, Зухура 
медицина илмуланы докторуду, 
Фатима да медицина илмуланы 
кандидатыды, Люба врачды.

Бийчекку улу отуз жылдан 
артыкъны Терс-Къолда обсер-
ваторияда базаны начальниги 
болуп ишлегенди. Жыл санына 
да къарамай, ол бюгюнлюкде да 
иш юсюндеди. Тёрт туудугъуна, 
аладан туугъан да тёрт бала-
чыкъгъа  къууана жашайды.

Ала уа барысы да жыл сайын 
аппаларын бек уллу, бек магъа-
налы байрам бла алгъышларгъа 
жыйыладыла. Ол юйюрню эм 
ахшы тёрелеринден бириди.

Биз да  Хажи-Муратха, аны юй-
юрюне бу огъурлу, халал адам 
кесини токъсанжыллыгъын, аны 
ызындан да кёп туугъан кюнле-
рин туудукъларыны арасында 
белгилей турурун сюйгенибизни 
билдиребиз.                                                     

МОКЪАЛАНЫ Зухура.
       Суратда: БИЙЧЕККУЛАНЫ 
Хажи-Мурат туудукъларындан 

туугъанчыкъла бла.

Аны ауазы бюгюн да 
къулагъыма эшитиледи

миномёт училищеге окъургъа 
жибергендиле. 14 ай турлукъсуз 
анда, дейдиле. Уруш къыстау 
бара тургъан сагъатда, сёзсюз, 
ол кёп заман эди. Къазауатдан 
сора да керекдиле аскерибизге 
командирле, бизни ол затха ха-
зырлайдыла, дегенле да бар эдиле 
курсантланы араларында. 

Алай, эсде болмай тургъанлай, 
бизни кичи лейтенантла этип, 
Беларус фронтха ашырадыла. 

628-чи жаяу-аскер полкда взводну 
командири болама. Польшаны 
Сувалки шахары фашистледен 
эркин этилгенден сора Восток 
Пруссияны чегинде оборонагъа 
тохтайбыз. 

Гитлерчиле бизни  позициягъа 
артиллериядан от ачханлай 
турадыла, кёп адамыбыз ёледи 
алайда, жарсыугъа. Немислиле 
агъач къыйырында ачыкъ тала-
чыкъгъа чыгъып, бизни власов-
чула жанлы болургъа чакъыра 
эдиле, Германияны жашауун 
аямай махтап кюрешедиле. Биз 
ушкок атып башласагъ а артха 
къачадыла. 

1945 жылны 14-чю январын-
да алгъа барып башлайбыз. 
Восток Пруссияны халкъы юй-
лерин, мюлклерин, малларын 
къоюп къачадыла, бизни аскер 
шахаргъа жууукълашханда. 
Бир-бир юйледе от жана, къа-
зан къайнай тура эди. 

15-чи январьда ингирликде 
бир немис элни къыйырында 
тохтайбыз. Аллыбызда бир 
къара дуппур.  Душманла, аны 
башына ёрлеп, бизге от ачаргъа 
хазырлана тургъанларын ангы-

лайбыз. Ротаны командири манга 
былай айтады:

- Приказано выбить врага с 
безымянной высоты, ваш сигнал 
для наступления - красная ракета. 

- Мы не штрафники, а вы нас 
посылаете на верную гибель, - 
дейме.

- Приказ командира не обсуж-
дается! – деп къойду ол а.

Къызыл ракета кёкге учады. Уш-

кокну бир-эки кере къабындырып, 
жашлагъа алгъа  дуппурну къол-
гъа этерге деп буйрукъ береме, 
кесим а алларында.

Жанган окъла юсюбюзге бузча 
къуюладыла. Бир заманда жыгъ-
ылып, ёрге къобалмай къалама. 
Не сейир, бир затым а ачымайды. 
Къолум бла узалып, бутларымы 
къармайма - онг бутуму тапмай-
ма. Базыкъ бутума окъ тийип, 
сюегин ууатып, жыгъылгъанымда 
териси аз тутуп тургъан саным 
бир жанына кетип. 

Фашистле уа юсюбюзге от 
жандыргъанлай турадыла. Тё-
герегимде дуния ёлюк, анала-
рын эсгерип жилягъан жаралы 
солдатла. «Ура!» деп къычырып, 
алгъа баргъанла да кёп – саула. 
Отделенияны командири (жарсы-
угъа, атын унутханма) азербайд-
жанлы жаш къатыма чабып жет-
ди. Аллах кечсин, жерге жатып, 
мени сыртына алды. Сюркелип 
бир кесек баргъанлай, тохтап 
къалды. Нек тохтадынг десем, 
сёлешмейди… Анга болуру бо-
луп эди. Сабыр ауазы да бюгюн 
да къулагъыма эшитилгенлей 
турады. 

Бауурум бла сюркелирге кюре-
шеме. Бизни къырып бошагъан-
ларындан сора да ушкок, автомат 
тауушла тохтамайдыла.

Къаным кёп кетип, эсим ауады… 
Госпитальда уянама. Москвада 
3447-чи номерли госпитальда кёп 
багъадыла… Болсада бир саным-
дан айырылып келеме Нальчикге.                                                                            

 ШАУАЛАНЫ Олий.

КАДРЛА

Муратларына 
жууукълашдыргъан курсла

Азрет-Али Афов: «Быллай курсла 
бир муратха жетер ючюн иги хазыр-
ланыргъа кёллендиредиле, аллай 
умутунг болмаса,   керти да къыйын 
экзаменни берген тынч тюйюлдю. 
Ингилиз тилни иги билип тургъанла  
окъуна бир-бирде осал белгиле алып 
къоядыла. Мен  сынауну ушакъ халда 
бардырылгъан кесегин жаратханма. 
Нек дегенде ол амалгъа хазырланн-
ган бек къыйынды. Текстлени юйре-
нирге, контроль ишлени да этерге 
боллукъду. Алай, ушакъ этгенде, ол 
къалай бардырыллыгъын бир киши 
да билмейди. Ол сепеден бу амал 
билиминги хар заманда ёсдюрюп 
турургъа кереклисин  излейди.

Программа бир жерде да бол-
магъанча сейрликди эм магъа-
налыды. Ахча тёлемегенлей уллу 
квалификациялары болгъан препо-
давательледен,  къыйын курсланы, 
бийик  даражада алсанг, андан 
башха не керекди».

«Мен бек алгъа преподавательле-
ни ишлерине ыразыма. Биз  болдур-
гъан жетишимде аланы къыйынла-
ры уллуду. Экзаменнге хазырланн-
ганда тилни иги билирге боллукъду, 
алай тестлени бергенде бир-бирде 
абызырап да къаллыкъса. Ол се-
бепден  IELTS система бизге къыйын 
кезиуледе керек оноуну этип кеси 

алыбызгъа  тюз жолгъа чыгъ-
арыргъа болушады»,- дегенди 
Ёльмезланы Мазаго.

Ингилиз тилни бергенле   Свет-
лана Безрученко бла Екатерина 
Кутергина оюм этгеннге кёре, 
башда сагъынылгъан програм-
ма жаш тёлюге башха къырал-
лада  билим алыргъа, аланы 
культуралары бла шагъырей-
ленирге иги онгла ачады. «Ты-
шында алгъан сынауу адамны 
кёп затха юйретеди, жашаугъа 
башха тюрлю къарап башлайды, 
кесине ышаныулугъу кёбейеди.  
Алымда жашаугъа итиннген 
быллай тири жаш адамланы 
кёрсем Къабарты-Малкъарны 
терк айнырыгъына толу ыйнана-
ма»,- дегенди    С. Безрученко.  

КъМР-ни Экономиканы айнытыу 
эм сатыу-алыу министерствосуну  
бёлюмюню таматасы Рита Эфен-
диева айтханнга кёре, бизнесде 
билим алыу регионну айныууна 
себеплик этерик шартладан бири-
ди. Европада даражалы бизнес-
билимни мындан ары алыу  «Къа-
барты-Малкъар Республиканы 
2012-2015 жыллада экономикагъа 
кадрланы хазырлау»  деген  про-
граммасында да белгиленнген-
ди»,- деп чертгенди ол.

Бизни корр.

 Сёлешиуге депутатла тири къатышхандыла
Гызыланы Берт уулу къалгъан-

къулгъанла бла хал арт жыллада  
бир кесек игиленнгенин айтып, 
аны бла бирге бир-бир районлада 
аланы асырау бла байламлы про-
блема сакъланнганын эсгертген-
ди. Ол билдиргенича, 2009 жылдан 
2011 жылгъа дери республикада 
Беккари уруланы саны 3-ден 10-нга 
дери ёсгенди. Алай Чегем эмда 
Лескен районлада аллай урулагъа 
жерле бёлгенлери бла чекленип 
къалгъандыла. Жылны ахыры-
на ала анда къураллыкъларына 
ышанабыз,дегенди докладчы.

Депутатла сёлешиуге тири къа-
тышхандыла эмда докладчыгъа 
кёп соруу бергендиле. Нальчик 
шахарны 1-чи клиника больница-
сыны баш врачы Николай Шогенов 
министрден медицинада къал-
гъан-къулгъанланы утилизациялау 
жаны бла ишни тирилтирлерин 
тилегенди. «Кёп болмай барды-
рылгъан прокурор тинтиуледен 
сора багъыу учрежденияланы 
барысына да эсгертиу этилгенди. 
Бюгюнлюкде медицина къалгъан-
къулгъанланы башха кир-кипчикле 
атылгъан жерлеге элтип къуядыла. 
Алай этерге уа арталлыда жара-
майды, ол бек къоркъуулуду»,-
дегенди депутат. 

Анга жууап бере, Гызы улу аны 
ведомствосуну тилеги бла Сау-
лукъ сакълау министерство багъ-
ыу учрежденияладан чыкъгъан 
къалгъан-къулгъанланы жокъ 

этерча оборудование сатып ал-
гъанын билдиргенди. Ол  тубер-
кулёздан бакъгъан диспансерде 
салыннганды, аны кючю бу про-
блемадан къутулургъа жетер,деп 
ийнанабыз,дегенди.

Депутатланы тилеклери бла до-
кладчы дагъыда    муниципальный 
къуралыулада къалгъан-къулгъан-
ланы асырау жаны бла иш не халда 
болгъаныны юсюнден айтханды. Ол 
билдиргенича, элледе бла шахарла-
да свалкаланы не къадар азайтыуну 
мадарлары этиледиле. 2011 жылда 
78 эл бла шахар тинтилгенди. Алты 
районда да министерствону къул-
лукъчулары комиссия ишлерин 
бардыргъандыла эмда къалгъан-
къулгъанланы асырарча жерле 
сайланнганларыны юслеринден 
актла жарашдыргъандыла. 

Олег Сокуров а Нарткъалада, 
Бахсанда,Майскийде бла Чегемде 
сууну тазалаучу сооруженияла 
нек ишлемегенлерин соргъанды. 
Шартлагъа кёре,кюн сайын бизни 
череклерибизге кир сууладан 40 
минг кубометр къуюлады,дегенди. 
Министр ол проблема келир жыл 
кетериллигин айтханды.

Владимир Кебеков «Гидроме-
таллургча» уллу предприятияла 
хауаны къалай кирлендирген-
лерин бла къалгъанларын сор-
гъанды. Министр айтханыча, 
Нальчикде предприятиялада бла 
Прохладныйде «Налкат» ООО-да 
анализле алыннгандыла, ала ала-
дан хауагъа уулу затла тюшмеген-
лерин кёргюзтгендиле.

Депутат дагъыда Терк рай-
онда нефть болгъан жерледен 
къоркъуу чыкъгъанына да эс 
бургъанды. Нефть бла бирге 
чыгъарылгъан газда адамны 
саулугъуна заранлы серово-
дород барды, дегенди. Аны 
оюмуна кёре,дагъыда сква-
жиналаны халларын тинтирге, 
алада аварияла боллукъларын 
бла къаллыкъларын билирге 
тийишлиди. Гызыланы Берт ол 
сорууну Росприродонадзоргъа 
берирге кереклисин айтып,аны 
бла бирге министерство аны 
эсге аллыгъына ышандыр-
гъанды. 

Люминесцент чыракъланы 
утилизациялау артыкъда окъуу 
юйледе къыйын жумушха ай-
ланнганды. Татьяна Смирнова 
тинтиучю организацияла тазир 
салгъанлай турадыла, иш а же-
ринден тепмейди,дегенди. Ми-
нистр къысха заманны ичинде 
кир-кипчикни айыргъан заводну 
хайырланыргъа берирге белги-
леннгенин, ма аны ишлеринден 
бири аллай чыракъланы утили-
зациялау боллугъун айтханды.

«Правительстволу сагъатда» 
айтылгъан шартлагъа кёре 
Парламент КъМР-ни Прави-
тельствосуна эмда Табийгъат 
ресурсланы бла экологияны 
министерствосуна эсгертиуле 
этгенди.                                                                

 Бэлла УРУСМАМБЕТОВА.
КъМР-ни Парламентини 

пресс-службасы.

Быйыл 20-чы апрельден башлап 
Север-Кавказ федеральный округну 
республикаларында «Агъачны къый-
матын сакълайыкъ» деген акция 
бардырылады. Ол кеси да  22-чи 
апрельде  Жерни халкъла аралы 
кюнюне бла 27-чи апрельде Терекле  
орнатыуну  кюнлерине жораланнган-
ды. Анга къырал власть органланы, 
профсоюзланы, жамауат биригиу-
лени келечилери эм студентле бла 
школчула къатышадыла. Терекле 
бла юлкюле школланы эм сабий сад-
ланы тийрелеринде кибик, парклада 
бла скверледе да салынадыла.     

Бизни республикада бу акция бирин-
чи кере былтыр бардырылгъан эди.  
Алай бир жолгъа  окъуна кесини магъ-
аналыгъын кёргюзтгенди: анга туугъан 
жеринде табийгъатны сакъларгъа 
сюйген кёп адам къатышхан эди.

Алгъаракъда уа республиканы 
энергетиклери да къошулгъандыла 
бу огъурлу ишге. «МРСК Северного 
Кавказа» эмда «Каббалкэнерго» 
компанияланы башчылары кес-
лерини ишчилери  (саулай да 200 
чакълы адам) эмда Къабарты-
Малкъарны Агъач мюлк жаны бла 

къырал комитетини коллективи бла 
бирге  Вольный Ауулда жангы спорт 
комплексни тийресинде юч минг 
чакълы эмен, къайын, кюйрюч эм 
юргю  терек салгъандыла.    

Комитетни башчысы Сотталаны 
Къурман адамла бери жашагъ-
ан жерлерин жашиллендириуге 
къошумчулукъ этерге келгенлерин 

Экология

Былайда парк шууулдарыкъды

айтып, быллай ишле адамла-
ны тёгерекде къудуретге сакъ 
болургъа юйретгенлерин черт-
генди. Мында боллукъ парк а 
кесини ариулугъу бла жаланда 
бюгюн бери келгенлени угъай, 
хар кимни да къууандырлыгъ-
ына ийнаннганын билдиргенди.

УЛБАШЛАНЫ Мурат

аны ёсдюрген ананы, атаны та-
бып, алларына тобукъланып, баш 
урур эдим. 

Иш а былай болгъанды. Мени, 
дагъыда бир къауум жашны 
Моршанск шахарда стрелково-

Алтын суу ичирилген налгъа че-
кленнген жууаплылыгъы болгъан 
«Персональная творческая архи-
тектурная мастерская Смертюка 
Богдана Степановича» обще-
ствону башчысы Смертюк Па-
вел,  «Халкъгъа жумушла этиу» 
номинацияда  «Каракан» студия, 
«Саулукъ сакълауда» чекленнген 
жууаплылыкълары болгъан «ЛДЦ 
«Медиум» эмда «Брак и семья» 
обществола, «Жангычылыкъла» 
номинацияда уа чекленнген 

Эм жетишимли предпринимательлени 
атлары айтылгъандыла

жууаплылыгъы болгъан «Био-
экологические инновационные 
технологии»  общество тийишли 
болгъандыла.

«Уллу  иш хакъ тёлеген» эмда 
«Бек кёп ишчи жерле къурагъ-
ан» номинациялагъа къатышхан 
болмагъанды.  «Ишни  къурай 
билген тиширыугъа»  «Щёлковый 
путь» тюкенни иеси Атмурзаланы 
Лейля « Нальчик шахар округда 
бек жаш предпринимательге» уа  
чекленнген жууаплылыгъы бол-
гъан «Контакт» обществону иеси 
Ёзденланы Расул саналгъандыла.

Хорлагъанлагъа  алтын суу 
ичирилген налла, башха багъ-
алы саугъала,майдалла, ди-
пломла берилгендиле. Аланы 
озгъан жылда айырмалы бол-
гъан предпринимательле ха-
зырлагъандыла эм бергендиле.

Къууанчлы ингирни  ариу 
ауазлары, тепсеулери  бла да  
Тёппеланы Алим, Светлана 
Тхагалегова, Лилу, «Хатти», 
«АМИКС» жыр -тепсеу ан-
самбльле, дагъыда башхала 
бютюн жарыкъ этгендиле.

ХОЛАЛАНЫ Марзият.

Жылдан-жылгъа угъай, кюнден-кюннге ветеранларыбызны 
саны, жарсыугъа, азая барады. Дунияда бек  кюйсюз урушну 
кёзлери бла кёргенле, хорламны жууукълашдырыр ючюн, жан-
ларын-къанларын аямагъанла  къатыбызда болгъанлары  жюре-
гибизге бир кесек хошлукъ да береди. 

Аллай сыйлы къартларыбыздан бири Бийчеккуланы Исмайыл-
ны жашы  Хажи-Муратды.  Бюгюнлюкде анга 89-чу жылы бара-
ды, болсада алыкъа аны тирилигине кёпле сукъланырчады.

Фронт жолла

Тамырла 
Хажи-Мурат Кёнделенде уллу 

юйюрде туугъанды. Анасы Абидат 
Отарладан эди. Юйюрде жети са-
бий ёсгенди. Аталары Исмайылны 
бла тамата къызлары Соняны 
1942 жылда гитлерчиле илишанн-
га салгъан эдиле.

Абидат а тёрт сабийи бла кё-
чюрюлген эди Къыргъызстаннга.  
Тамата жашлары Шамшудин 
урушха къатышханды, Германи-
ягъа дери жетгенди. Бизни бю-
гюннгю жигитибиз Хажи-Муратны 
юч эгечи – Татлыхан, Жулдузхан, 
Фатимат да сау-эсендиле. Юйюр-
ню бек кичиси Хажидауутха уа 86 
жыл болады. Уруш къыйынлыкъ-
ны, кёчгюнчюлюкню, ачлыкъны, 
жаланнганчлыкъны сынагъан 
эселе да, насыпдан юлюшлери 
уа бар эди. Эгечлери бла, къарын-
дашлары бла да къартлыкъгъа 
дери жашагъанына Хажи-Мурат 
бек ыразыды.    

Отда кюйген
 умутла

Бийчеккулланы Хажи-Мурат 
1941 жылда Кёнделенде школну  
бошай тургъан жаш эди. Ол 20-
чы июньда экзаменле бергенди, 
бир кюнден сора уа уруш баш-
ланнганды.

Аны умуту лётчик болургъа эди. 
Байсолтанланы Алимни юсюнден 
эшите, ёсген жаш анга ушаргъа 
бек сюйгенди. Школну бошагъ-
анындан сора бир ыйыкъдан 
аны военкоматха чакъырадыла 
эм авиация школгъа жиберирге 
дейдиле. Аны биргесине да тёрт 
жашны –Геккиланы Ахматны, Тёп-
пеланы Ибрагимни, Аккайланы 
Махмутну, Жеттеланы Азнорну 
да Ейск шахаргъа ашырадыла. 
Аланы жарыкъ умутлары кёп 
эди. Алай ала уруш отуна кёмюл-
гендиле. Хажи-Муратны лётчик 
болургъа деген  умуту да…

Жашла баргъан поездге немисли-
ле бомбаланы къуюп тебирейдиле. 
Ма алайдан а быланы аскерчиле же-
тишмейдиле деп, хауа-десант аскер 
болгъан жерге ашырып къоядыла. 
Анда юч айны ичинде юйреннгенин-
ден сора уа Бийчекку улуну Одес-
сагъа жибередиле. Биринчи кере 
къазауатха да ол мында киреди. 
Аскерле Керченский переправадан 
ётюп, Краснодар крайгъа чыгъады-
ла. Былайда къаты уруш баргъанды. 
Таулу жаш да «За отличные боевые 
действия» деген майдалгъа тийиш-
ли болады.

Краснодардан а аны Таманьнга 
полк школда окъургъа ашырады-
ла. Аны уа ол тамата сержант бо-
луп бошайды. Ызы бла дивизияны 
Дондагъы Ростовха келтиредиле. 
Шахарны душмандан къоруу-
ларгъа керек эди. Аскер кюч аз 
болгъаныны хатасындан, ала бек 
къыйналадыла. Былайгъа болуш-
лукъ жетгенинден сора шахарны 
гитлерчиледен тазалайдыла. 

Алайдан аны Тамбов шахарда 
офицер школда окъургъа жи-
бередиле. Мында артиллерист 
болады, сора, биягъы Дондагъы 
Ростовха къайтып, экинчи гварди-

бизге биринчи уллу хорламча ма 
алай кёрюне эди.

Сермешлени 
чыхырында

1943-1944 жыллада, Совет аскер  
алгъа барып тебирген  кезиуде, 
Бийчекку улу Калач Донскаяны, 
Ростовну, Таганрогну, Евпато-
рияны, Николаевни, Одессаны, 
Дубасарыни, Тераспольну, дагъ-
ыда башха шахарланы азатлаугъа 
къатышханды. Днепр суудан да 
ётгенди. Кишинёв шахар ючюн 

Уллу Ата журт урушну экинчи 
даражалы ордени, андан сора 
да жыйырмадан артыкъ тюрлю-
тюрлю майдаллагъа тийишли 
болгъанды Бийчекку улу.

Бюгюн да сатырдады
Уруш бошалгъандан сора аны 

Ташкентде аскер округга  жибе-
редиле. Мында уа ол 1945 жылда 
жетинчи ноябрьде Фрунзеде 
бардырылгъан  аскер парадха 
да къатышады. 1947 жылда  ок-
купация аскерни къауумунда  Ха-

Бек аллын башлап салам санга, 

Бадинахан, Зоягъа эм Борисге да. 

Жазаргъа кёлюм бармайды сизни са-

улугъугъузну билмейме да. Кёп пись-

мо жазама, бир да жууап жокъду. Не 

Хажисмайылны, не Хажимухамметни 

къайда болгъанларын билмейме, сау 

Ата журтха сюймекликни эмда кишиликни шагъатлары

эселе да, тюйюл эселе да. Немисле 

халек этгенлерин айтадыла. Сиз сау 

эсегиз, манга бир белгили письмо 

жаз. Кимни къайда болгъанын тюз 

жаз.

Мен Тибилисге командировкагъа 

келгенме. Мында Ахоховну табып, аны 

бла бир кесек хапар айтханма. Бек иги 

турама. Бир да хатам жокъду. Бусагъ-

атда Новороссийскни къатында уруш 

этебиз. Манга бир да жарсымагъыз, 

кесигиз иги туругъуз. Юйге барыргъа 

мурат этип тура эдим да, Нальчикни 

къатындан приказ бла артха къайтып 

келгенме. Да энди юйге терк барал-

мам, хайт деп туругъуз. 

Кабардино-Балкарская АССР, 

Чегемский район,

селение Нижний Чегем

Таумурзаеву Мажиду Атабиевичу

Прежде всего шлю Вам  моим до-

рогим отцу и матери чистосердечный 

привет. Кроме того, хочу знать со-

стояние Вашего здоровья и жизнь. 

О себе сообщаю, что я жив, здоров, 

болезни и ран не имею. Служу в 

рядах Красной Армии политруком. 

Решением Советского правительства 

и нашей партии наша армия разби-

вает свиное рыло Гитлера и его орду, 

стремящихся установить фашизм 

на нашей земле и закабалить наш 

народ. Гитлер хочет поставить наш 

народ под ярмо капитализма. Но эти 

планы обернутся против собственной 

головы Гитлера, уничтожением его и 

его полчищ. В этом я твердо убеждён. 

Это я вижу своими глазами ежеднев-

но. Никогда фашизм нас не победит. 

Къулбайланы Тенгизни жашы Алибий уруш 
башланнгынчы, Черек ауузунда «Къызыл 
Малкъар» колхозда «полуторка» бла жю-
кле ташып тургъанды. Андан сора женгил 
машина бла райисполкомну председателин 
жюрютгенди. Фронтха да ма ол машина бла 
кетген эди.

Сермешлеге биринчи кере Гроднода ки-
ришгенди. Ёлген а 1941 жылда ноябрьде 
Москва ючюн сермешледен биринде этгенди. 
Аскер кийимлери бла сурат иерге аны на-
сыбы тутмагъанды. Бу письмосун ол эгечи 
Майрусханнга урушну биринчи кюнлеринде 
жазгъанды.

Кюнюнг, сагъатынг да ахшы болсунла, мени 
багъалы эгечим Майрусхан. Биринчиден, къарын-
даш салам жибереме. Экинчиден, биз Ростовха 
келип тохтагъаныбызны билдиреме. Мындан Киевге 
элтирикдиле,деген хапар барды. Бир да къыйналмай 
турабыз. Хайда, сау къал.

                                                                     30. VI.41

Красная Армия имеет могучую силу 

и способна уничтожить фашизм с 

корнем. Мы, советский народ, Крас-

ная Армия, дадим достойный ответ 

озверевшему свинорылу Гитлеру. За  

меня не беспокойтесь. Если погибну 

–погибну  за дело Ленина-Сталина, 

за советский народ. Если погибну 

считайте, что погиб как коммунист. 

Не беспокойтесь, помогите Красной 

Армии. Победа в наших руках. Унич-

тожим фашизм до конца. 

Да здравствует Сталин. С именем 

Сталина идем в бой и бьём гитлеров-

ских фашистов. 

Я на Юго-Западном фронте.

Адрес:

Действующая Красная Армия 

Юго-Западного фронта,

полевая почтовая станция №710, 

управление 240 мотодивизии, 

рота регулирования.

Таумурзаев Х.М.

19/УП-1941 года.

* * *
Во-первых. шлю чистосердечный 

привет моей дорогой сестрёнке 

Лейле. После привета хочу знать со-

стояние вашего здоровья и жизнь. О 

себе сообщаю, что я жив и здоров. 

С оружием в руках уничтожаем фа-

шистских псов, напавших на нашу 

социалистическую Родину. Подлых 

фашистов будем бить до полного 

уничтожения. Не беспокойтесь, мы 

победим. С именем Сталина иду в 

бой. А Вы тоже помогайте Красной 

Армии.

Пишет Хамид.

             19/УП-1941 года.

Действующая Красная Армия,

полевая п/ч 710.

* * *
Во-первых, шлю сердечный привет 

моим дорогим отцу и матери, се-

стрёнкам Лейле и Маржан с фронта. 

Кроме того, хочу знать состояние 

вашей жизни и здоровья. Если спра-

шиваете обо мне, то я жив и здоров. 

Бьём гитлеровских бандитов. Красная 

Армия уничтожит этих собак да конца. 

Не беспокойтесь. Мы победим. Унич-

тожим Гитлера до конца.

Хамид.

Действующая Красная Армия. 12/

УШ-1941 года. 

* * *
Прежде всего шлю Вам, моим до-

рогим отцу и матери, сестрёнкам, 

чистосердечный привет. Если спра-

шиваете обо мне, жив. Бьём Гитлера.

Дорогие родители, высылаю Вам 

зарплату, расходуйте на свои нужды. 

Вышлю ещё. Сообщите, если полу-

чите. 

До свидания. Ваш сын Хамид.

16/УШ-1941 г.

Действующая Красная Армия

полевая п/ч 710

Таумурзаланы Мажитни жашы Хамит 1943 жылда 15-чи ав-
густда ёлгенди эмда Орёл областьны Глазунов районуну Бого-
родское элинде асыралгъанды.Ротаны тамата политругу болуп 
тургъан жашдан келген письмоланы аны эгечи Бабаланы Лейля-
ны юйюрю бек багъалы хазнаныча сакълайдыла.

Письмоланы ичлеринде уруш жыллада чыкъгъан газетден 
кесилип алыннган бир къагъыт журун да барды. Анда совет 
аскерни батырлыкъларын кёргюзтген солдатлары бла офицерле-
ри правительстволу саугъала бла саугъаланнганларыны юсюнден 
буйрукъ басмаланыпды. Аланы араларында Таумурзаланы Ха-
митни аты да барды.

Жантууланы Элмырзаны жашы 
Азнор 1919 жылда Кёнделенде 
туугъанды. 1935-1940 жыллада 
Москвада ГИТИС-ни малкъар 
актёр студиясында окъугъанды. 
Аскерге 1940 жылда чакъыры-
лып,  Украинагъа тюшгенди.

Аны сакъланнган къагъытла-
рына кёре, жаш бир ненча айны 
лётчикге окъугъанды, чекде къул-
лукъ этгенди. Уллу Ата журт уруш 
башланнганда, Азнор офицер 
курслада окъугъанды, бир къагъ-
ытында «отуз эки адамгъа коман-
дирлик этеме» деп жазгъанды. 

Жантууланы жашлары фахму-
лу адам болгъаны, театрны бек 
сюйгени  аны къагъытларында, 
назмуларында да кёрюнеди. Ол, 
урушну аллында жанында дефтер 
жюрютюп, анда назмула жазып 
тургъанды.

Ахыр къагъытын да жаш, на-
зму бла жазып, анда биринчи 
кере Москвада юйюрю, сабийи 
болгъанын билдиргенди. Жанту-
улары, аланы излеп, ара шахар-
гъа кёп кере къагъыт жазгъан-
дыла, алай жууап алмагъандыла. 
Азнорну юсюнден да толу хапар-
лы тюйюлдюле, жаланда «1943 
жылда Киев шахарны тийресин-
де тас болгъанды» деген жууап 
келгенди.                      

 Театрыма

Къыйын болгъанын сездим
Сюйген ишинг ташласа.
Бютюнда къыйын кёреме
Сюйген тенгингден ажашсанг.

Къоркъма сен, театрым,
Энтта ары къайтырма.
Сюйгеними анда табып,
Анга хапар айтырма.

* * *
Сагъатымы сизге жибереме - 
Кеси кёзюмден тутаргъа.
Мен дуниядан кетсем а,
Аны бетине къараргъа.

Алай кесим сау къалсам,
Насыплы дунияда жашарбыз.
Сагъатны бетине къарамай,
 Бир бири кёзюбюзге къарарбыз.

Хайда, сау къалыгъыз,
Мени сыйлы атам, анам.
 Сизге айтмагъанма ансы, 
Москвада къалады балам.

Алай къайгъы этмегиз,
Анга къарарыкъды анасы.
Къуру мени да тюйюлдю
Аны да сыйлы баласы.

Сабийни анасы иги адамды,
Ол анга уста къарар.
Жашым уллу болса уа,
Мени алмашдырыргъа жарар.

Хайда, сау кёрюшейик, 
Эгечлерим, къарындашларым.
Сизге термиле ёллюкме
Мени сыйлы жанларым.

Хайда, сау къалыгъыз.
Сизни уппа этеме.
 Мен а, бюгюн хазырланып, 
Кече фронтха кетеме.

Насталаны Хажибекир кадровый офицер болгъанды. Къазау-
атха дери офицерлени хазырлаугъа тири къатышханды. Фронт-
ха кеси ыразылыгъы бла барып, уруш жолланы башындан 
аягъына къыдырып, 1945 жылда майда, Хорламгъа бир ненча 
кюн къалып, ёлгенди.

Аны бюгюн биз басмалагъан письмосун Къашхатауну орта 
школунда къуралгъан музейде тапханбыз.Жазгъан хатына кёре, 
ол бек окъуулу, билимли адам болгъанды.

Письмоланы терк-терк жаза тур.

Менден бизникилени барысына да 

хапар айт. Къысха заманда артха 

кетеме. Сау жолугъайыкъ. Сабийле-

ни саулукъларыны юсюнден да жаз. 

Хажиомаргъа, Келлягъа,Таттагъа, 

Лейлягъа, къызлагъа эм сабийлеге 

менден салам айт. Бийбертден бла 

Матгерийден не хапар бар эсе да жаз.

Хайда, сау жолугъушайыкъ.Шёндю 

тургъан жерим Новороссийскни къа-

тындады. Ол тийреден энди узакъ 

кетмебиз. Мени адресим: 500-ая по-

левая почта, часть 849.

Жазгъан сени Хажибекиринг. 16-чы 

мартда 1943 жылда.

Ючгюл письмола. Фронтдан учуп кел-
ген къанатлылагъа ушайдыла ала. Къа-
лай ашыгъып, тынгысыз болуп сакълагъ-
андыла аланы хар юйде, хар юйюрде.

Ол кезиуледе почтальондан сыйлы да, 
багъалы да адам хазна болмаз эди. Ала-
ны жазгъанланы асламысы бу дуниядан 
кетгенди: кими къазауатда, жигитча 
сермеше, жан бергенди, кими белгисиз 
тас болгъанды, кими уа урушда алгъан 
жараларындан ёлгенди.

Алай аланы атлары унутулмагъанды-
ла, жер жюзюнде жашау болгъаны къа-
дар унутуллукъ да тюйюлдюле. Фронт-
дан келген ючгюл письмола да аланы 
эсге салдыргъанлай турлукъдула, Ата 
журтха кертичиликни эмда кишиликни 
шагъатларыча. Ма аны ючюн асырайды-
ла жууукъла, ахлула аталарыны, къа-
рындашларыны къол ызлары болгъан 
къагъытланы, тюз да кёз гинжилеринча.

Письмоладан кёплерин заман сар-
гъалтханды, секкил-секкил этгенди. Бир-
де карандаш бла жазылгъан харфлары 

кёрюннген да этмейдиле. Алай ала иеле-
рини жылыуларын,сезимлерин сакълай-
дыла, аланы бизни акъылыбызгъа синг-
диредиле, жюрегибизни къозгъайдыла.

Алада жазылгъанны окъусанг, адамла-
рыбызны ниет тазалыкъларына,туугъан 
жерлерине къыйыры-чеги болмагъан 
сюймеликлерине, тёгереклерин къый-
ынлыкъ, бушуу алып тургъан кезиуде да 
кёлсюзлюк этмегенлерине, жарыкълай 
къалгъанларына сейир этесе. Бир белгили 
назмучу айтханлай, «аладан темир чюйле 
этерге керек эди, дунияда аладан къаты 
чюйле болмаз эдиле».

Хорламны Кюнюне аталгъан номери-
бизде биз таулу жашланы фронтдан 
жазгъан письмоларыны бир къауумун 
басмаларгъа сюйгенбиз. Айтханыбызча, 
кёбюсю карандаш бла жазылгъанлары 
ючюн харфлары иги кёрюнмейдиле. Аны 
себепли кесибиз окъуп,тинтип, жангы-
дан зарфха урургъа оноулашханбыз. 
Болсада иги сакъланнганын а алайлай 
къойгъанбыз.

«Аллын башлап, салам айтама жа-
нымча кёрген Валентинама. Мен бир 
да къалай жазаргъа билмей, бек арсар 
болуп жазама. Ол да неди десенг а, 
сени къайда болгъанынгы, саулугъ-
унгу юсюнден бир зат билмей, ма 
аны ючюнге жазмай кёп тургъанма. 
Бусагъатда да жазаргъа – жазмазгъа 
арсар болуп, сен окъумасанг да, бирле 
окъурла деп жазама.

 Къалай турасыз? Ася бла Женяны 
телеграммаларын алгъандан сора, 
мен да бир да письмо алмагъанма. 
Кесинги халинг къалайды? Къалай 

Кючмезланы Юсюпню жашы Абдулла Се-
вастополь ючюн сермешде чынтты жигитча 
ёлген эди. Къызыу сермешлени бир кюнюн-
де ол башчылыкъ этген рота гитлерчилени 
онбир атакаларын тохтатханды. Ол кеси уа 
онбир фашист солдатны ёлтюргенди.

Экинчи кюнде уа немислилени эки рота-
лары бизникиледен жаланда беш адам бол-
гъан жерге ёшюн ургъандыла. Абдулла эки 
автомат бла да кезиу-кезиу атханды. Алайда 
душманны 130  солдаты бла офицери жокъ 
этилгенди.

Урушда этген жигитлиги ючюн ол Ата журт 
урушну ючюнчю,экинчи эмда биринчи дара-
жалы орденлери эмда   Ленинни ордени бла 
(ёлгенден сора) саугъаланнганды. Биз бюгюн 
басмалагъан письмосун а ол закий жазыучу-
буз Гуртуланы Бертге жазгъанды.

Бачиланы Хамзатны жашы Атлы Акъ – Сууда 1916 жылда 
туугъанды. 1935 - 1940 жыллада Москвада ГИТИС-де малкъар 
студияны санында окъугъанды. Малкъар театрда ишлей тур-
гъанлай, аскерге чакъырылгъанды. Биргесине окъугъан таулу 
актёрла Кючюкланы Магомет бла Гузеланы Мусса да , къабар-
тылыладан да экиси  аны бла эдиле.

Юй бийчеси Уяналаны Валягъа (Баблукгъа) ийген къагъытла-
рыны биринде ол былай жазгъанды: «Мусса бла мен бирге эдик 
да, энди уа, ол кетип, Магомет бла мен бирге болгъанбыз. Ахы-
ры, Магомет, Шибзухов, Тухужев ( къабартылы актёрла) бла мен 
биргебиз. Энди бизни танымагъан мында бир адам къалгъан 
болмаз деп, умут этеме». 

Атлыны къагъытларыны дагъыда бир ахшы жаны: алагъа 
кёре, биз урушну аллында таулу актёрланы жашауларындан ха-
парлы болабыз. Бир къагъытында уа аланы тансыкълыкълары 
толу сёзиледи: «Жаным, сени письмоларынгы алгъандан сора, 
Мусса да бизге келип, ол, Магомет, биргебизге къуллукъ этген 
малкъарлы жаш, мен да, олтуруп, «Уллу хожну» да жырлап, 
алай жайылгъанбыз», - дегенди.

Аскерде да Атлыны театргъа сюймеклиги кетмегенди. Ол бу 
къагъытында артыкъда кёрюнеди: «Лермонтовну битеу стихле-
рин алып, къуру аланы окъуп турама. Артыгъыракъда «Демон-
ну». Жаным, сен мени анда тауча «Демонуму» тас этме. Мен 
а мындан барсам, халкъны ауузума къаратырма, деп умут эте-
ме. Сора Тамараны сен окъурса, Демонну уа - мен. Ол заманда 
кёрюрбюз ким иги окъугъанын…» Былайда Атлы Къулийланы 
Къайсынны кёчюрмесини юсюнден айтады.

Сёзсюз, ол мамыр жашаугъа ийнаннганды. Къадар а башха 
тюрлю жазыу этгенди. Бачи улу Уллу Ата журт урушну биринчи 
кюнюнде окъуна аны отуна киргенди. Жангыз къызы Алланы 
туугъанын билгенди. Алай къазауатдан а къайтмагъанды. Валя 
быллай къагъыт алгъанды: «Урушда жоюлгъанланы, тутмакъгъа 
тюшгенлени санында да жокъду». «Эсгериу китабында» уа  «Ба-
чиланы Хамзатны жашы Атлы аскерчи 1943 жылда ёлгенди» 
деп окъуйбуз.

Газетде аны ахыр къагъыты басмаланады.
тураса? Къайдаса? Сабийинг а сауму-
ду? Къалгъан жууукъ – тенг да къалай 
турадыла?

Мен акъыл этгенден, театрда адам 
болмаз. Сора къалай турасыз? Не 
барды, не жокъду - хар затдан жазар-
са. Чомайлары да къалай турадыла? 
Эштада ол бир жары да кетген болмаз. 
Юйде да Баттал бла Быца къалай ту-
радыла? Магометни да аскерге алгъан 
болурла. Юйге, Налжанлагъа бир кере 
письмо жазып жибергенме. 

Ахыры мен сени сау сунмайма да, 
арсар этдирген олду. Алай айтханым 

кёлюнге тиймесин. Алай айтханлыкъ-
гъа, Аллах ёлюмден сакъласын сени. 
Мени сурасанг а, бир хатам жокъду. 
Бек хайт деп турама, алай аягъым ау-
ругъанлы бир ай бла жарым болады. 
Энди иги бола барады.

Мен эм Кючюкланы Магомет, Гу-
зеланы Мусса, 22-чи июньда урушха 
кирип, 13-чю июльгъа дери бирге 
тургъанбыз. 13-чю числода ингирде 
сагъат 8-де, бир бирни тас этип, ай-
ырылып айланабыз. Ала мени ёлген 
сунуп, мен да аланы ёлген сунуп тура 
болурбуз дейме. Бир жаш Муссадан 
хапар айтхан эди. Кеси да, аны бла 
бир къауум заманны туруп, ол да артда 
айырылгъанды. Андан сора Латвияда 
Атаев Магометни, Кудаев Ю. къарын-
дашын кёрген эдик.

Бир да къоркъма. Магомет да, Мусса 
да, мен да, бара тургъан урушха кир-
сек, бир зат болмай, ойнай – ойнай, 
чыгъып кетиучю эдик, энтта Аллах 
айтхан болур.

Немислиле алай кёп урушаллыкъ 
тюйюлдюле. Жаным, биз Ленинград 
областьда урушабыз, на Парховском 
направлении. Жаным, мен шёндю 
танковый полкдама, алыкъынчы андан 
кёрген хатам жокъду. Хайда, сау къал. 
Хар затдан толу жазып, женгил жибер.



Оюн

Номерге графикге кёре
 19.00 сагъатда къол салынады.  

20.00 сагъатда къол салыннганды 

Челябинскеде дзюдо-

дан Европаны чемпионаты 

бардырылгъанды. Анда 

бизни жерлешибиз Мурат 

Хабачиров, 81 килограмм-

да эрише, кюмюш майдал 

къытханды. 

Финалда анга Европа-

ны былтыргъы чемпио-

ну Сиражудин Магомедов 

бла тюбеширге тюшгенди. 

Финалгъа ала экиси да 

башха-башха къауумладан 

келгендиле. Олимпиада 

квалификацияда Сиражу-

дин алтынчыды. Хабачиров 

а абаданланы араларында 

чемпионатха биринчи кере 

къатыша эди. Биринчи сер-

мешин ол Европаны 2009 

Болгарияны ара шахары 

Софияда къол тутушуудан 

Европаны чемпионаты бол-

гъанды. Анга онсегиз къы-

ралдан спортсменле къа-

тышхандыла. Ары Россейни 

жыйымдыкъ командасыны 

санында Къабарты-Мал-

Европаны «кюмюшю» 
Мурат Хабачировда

Экинчи жерни алгъанды
къардан Арсен Тенгизов да 

баргъанды. 

Ол, биринчи юч сермешин 

жетишимли бошап, финал-

да Азияны, Къазахстанны 

чемпиону, дунияны кубогуну 

кюмюш призёру Темирлан 

Ихсангалиев бла тюбешген-

Контузия
1941 жыл.Июль.Сагид аз-

аздан эс жыя башлады. Ба-
шыны ичи, атасыны гюрбе-
жисинде тёш юсюне салып, 
чёгюч бла тюйгенча алай 
ура эди. Артда уа салта бла 
ургъанча болду. Мёчю улу 
къолу бла башына тиерге 
умут этди. Алай болалма-
ды: кёкюрегин бир ауур зат 
къысып тургъанча, солууун 
кючден алады. Кёзлерин 
ачса-къаппа-къарангы.

Алайлай не зат эсе аны 
къаты урду да, бир жанына 
атды. Къарыусуз эсине топ 
атылгъан таууш эшитилди. 
Сагидни топуракъ юсюн 
басып тургъанлай тапдыла. 
Аягъы юсюне сюегенле-
ринде, ол бир зат эшитмей 
эди, къусханлай тургъанды. 
«Контузиясы бек уллуду», 
- дедиле медсанбатда. Ан-
дан полевой госпитальгъа, 
ызы бла уа Севастопольдан 
кемеде башха жаралы сол-
датла бла бирге Новорос-
сийскеге элтдиле.

Агъачдагъы 
жолда

1943 жыл.Сентябрь. Бай-

солтанланы Алим разведка 

учууларындан биринде агъ-

ач ичи бла баргъан жол-

да душманны колоннасын 

эслейди: эллиден артыкъ 

мотоцикл, жюзге жууукъ 

атлы. Ол тюбюне сызылды 

да, амалы болгъаны къадар 

энишге энип, алагъа пуле-

мётдан от ачды. 

Шайтанлы болгъан атла, 

жюк лерин  юслеринден 

атып, иелерин бир бирле-

рин да малтап, жан-жанына 

къачадыла. Мотоциклчи-

лени бир къаууму колон-

надан айырылыр умут бла 

газгъа басады. Алай Алим 

пулемётну алагъа бурду. 

Мотоциклле,бир бирлери 

Минги таугъа терк ёрлеуден 
кезиулю Red Fox Elbrus Race 
фестиваль 6-чы-12-чи майда 
бардырыллыкъды. Анга Испа-
ниядан, Италиядан, Польша-
дан, Америкадан, Латвиядан, 
Англиядан, Швейцариядан, 
Украинадан, Белоруссиядан, 
Азербайджандан эм Россей-
ден 150 альпинист къатышы-
рыкъдыла. 

Аланы араларында скай-
раннингден Европаны чем-
пиону Луис Эрнандо эм 2010 
жылда дунияны кубогун ал-
гъан Марко де Гаспери да бар-
дыла. Спорт байрамны РФ-ни 
бла КъМР-ни Альпинизмден 
федерациялары, КъМР-ни 
Спорт, туризм эм курортла ми-
нистерствосу, Элбрус районну 
администрациясы эм Red Fox 
компания къурайдыла.

Эришиуле къалай ётгенле-

рин online халда къараргъа 
боллукъду. Ол онгну «Росте-
леком» береди. Фестивальда 
«вертикальный километр» 
классда Карина Мезованы 
сохтасы жаш альпинистка 
Ася Батырбекова да кесини 
усталыгъын кёргюзтюрюкдю. 

Red Fox Elbrus Race 2012 
фестивальны чеклеринде 
ски-альпинизмден Россейни 
кубогуну 5-чи кезиую, спортну 
бу тюрлюсюнден Хорламны 
кубогу эм скайраннингден 
Россейни чемпионаты ёте-
рикдиле. 

Анга Карина Мезова да къа-
тышырыкъды. Энчи эришиуле 
уа 8-чи, 9-чу майда бардырыл-
лыкъдыла. 

  Алиса ТАРИМ,
Элбрус районну адми-
нистрациясыны пресс-

службасы.

Къазауатны такъыйкъалары
Аскер-спорт оюнла Тыр-

ныаууз шахарда карто-
дромда бардырылгъан-
дыла. Алайда Россей Фе-
дерацияны эм Къабарты-
Малкъар Республиканы 
байракълары тагъылгъан-
дыла. Районну админи-
страциясыны билим бериу 
управлениясыны тамата-
сы Моллаланы Сюлемен 
быллай оюнланы барды-
рыу, жаш адамланы со-
лууларын къурау, спортха 
сейирлерин ёсдюрюу бла 
бирге аланы аскер уста-
лыкъны сайларларына 
кёллендиргенлерин айы-
рып айтханды.

РОСТО-ну директору Ха-
жиланы Руслан, оюннга 
къатышханланы алгъыш-
лап, спорт эришиуледе 
ахшы кёрюмдюле болду-
рурларын сюйгенин бил-
диргенди. Аны бла бирге 
ол ёсюп келген тёлюлени 
патриот ниетде юйретиуню 
жамауатны, власть орган-
ланы эм аскер  бёлюмлени 
бирден къолгъа алгъан-
лары аскерде къуллукъ 

Билдириу

ООО «Юпитер-Консалтинг» конкурсный управ-
ляющий ФГУП «Эльбрус-Авиа» сообщают 

о проведении торгов в форме аукциона 
по продаже залогового имущества должника

Фестиваль

Аслам альпинист келликди

Патриотланы 
ёсдюредиле

Организатор торгов ООО «Юпитер-Консалтинг» (355000, г. Ставрополь, ул. Вокзаль-
ная, 29; ИНН 2636046928; 79064780126; YK2610@mail.ru) и конкурсный управляющий 
ФГУП «Эльбрус-Авиа» Сасин Н. И. (355000, г. Ставрополь, ул. Ленина, 219, 605. fok26@
yandex.ru, ИНН 260100077787, СНИЛС 042-453-19532, член НП «МСК СРО ПАУ «Со-
дружество»: г. Ставрополь, ул. Кулакова, 9Б, ОГРН 1022601953296, ИНН 2635064804), 
действующий на основании Определения Арбитражного суда Кабардино-Балкарской 
Республики от 16.08.11 г. дело №А20-98/2009, сообщает о том, что торги по продаже 
заложенного имущества ФГУП «Эльбрус-Авиа» (360000, КБР, г. Нальчик, ул. Кабардин-
ская, 195, ИНН 0711013776, ОГРН 1020700745230, стр. № 005-001-001249), сообщение о 
которых было размещено в объявлении № 61030053336 в газете «Коммерсантъ» № 47 
от 17.03.2012 признаны несостоявшимися в связи с отсутствием заявок.

Ыйыкъгъа гороскоп
7-чи майдан 13-чюсюне дери

Къочхарла. Ыйыкъны ал кюн-
леринде абадан жууукъларыгъ-
ыздан бири неда ишде оночула-
рыгъыздан къайсы болса да бири,  
сизге эс буруп турлукъду. Сакъ 

болугъуз. Орта кюнден сора болмачы мурат-
ла башыгъызны хайран этерге болукъдула. 
Алайды да,  ишни оюмлап, не берлигин тинтип, 
аны тамам этерге ырысхыгъыз, заманыгъыз 
жетериклерин эсге алып башлагъыз

Танала. Ыйыкъны биринчи жа-
рымында къатыгъызда адамланы 
сиз, аланы кеслеринден эсе, иги 
ангыларыкъсыз. Орта кюнден 
сора иги хапарла эшитириксиз. 

Алай эсе да, ол кезиуде ишде даулашла да 
боллукъдула. Сиз тюз болсагъыз да, ол бо-
лумдан къутулур  жолну излегиз, оюмугъузну 
таматалагъа ангылатыргъа кюрешигиз.

Эгизле. Ыйыкъда къатыгъ-
ыздагъыла айтханнга къулакъ 
салсагъыз игиди, кесигизни ою-
мугъузгъа ышаннгандан эсе, хар 
тюбеген адамны айтзанын этигиз 

демеклик тюйюлдю ол. Аны айтханыбыз – 
ашыгъыш оноу этип, кесигизни ишигизге заран 
тюшюрмегиз демекликди. 

Айырычабакъла. Къууаныргъа 
керексиз - ыйыкъны кюнлери-
ни асламысы байрам эм солуу 
кюнле боллукъларына. Ма ол 
кюнледе жетериксиз юй жашауда 

этген муратларыгъызгъа. Ишде магъаналы 
проектигиз бар эсе, аны да унутмагъыз – со-
луу кюнледе аны да жашауда бардырыргъа 
боллукъду. 

Асланла. Ишигиз аман бара бол-
маз. Бу ыйыкъда да алай боллукъ-
ду. Аны бла кёлленип, сиз жыллыкъ 
планны жарашдырыргъа окъуна 
кюрешириксиз, нек дегенде, шён-

дюге дери этген планларыгъыз толгъандыла 
неда тола турадыла – аны ючюн. Бараз эм 
байрым кюнледе уа сакъ болугъуз, эсигизни 
жыйып ишлегиз.

Къызла. Сиз ишигизни  биргегиз-
ге – башыгъызгъа алып айланнган 
адамладансыз. Алайды да, солуу 
кюнледе да тынчлыкъ табарыкъ 

тюйюлсюз, ишде болумланы юслеринден кёп 
сагъыш этеригигиз ючюн. Биз айтханны да 
этип кёрюгюз, сагъышыгъыздан жайыгъыр 
ючюн – кюч-къарыу керек иш бла кюрешигиз. 

Базманла. Ыйыкъны  ал жа-
рымында кесигиз оюмугъузгъа 
ышаныгъыз – ол сездирликди 
къаллай къыйын болумдан да 

чырмаусуз къутулур онгну да, жолну да. 
Орта кюнден  байрым кюннге дери бек тири 
боллукъсуз, алай эсе да сагъыш этмей алгъа 
секриуню къоюгъуз.  

Акърапла. Ахча бла байламлы 
ыйыкъ игиди. Ахча ишлер онг 
да боллукъду, ишигизден да иги 
кесек файда тюшерикди. Орта 

кюнден ары бу болум бютюнда игиленирик-
ди. Алай эсе уа, къоранчланы азайтыргъа 
кюрешигиз. 

Садакъчыла. Ыйыкъны ал 
жарымында, бола келгенича, 
халаллылыгъыз, жандаурлукъ, 
болушлукъ этерге сюйгенигиз на-

мысыгъызны бютюнда кётюрлюкдюле. Ала 
адамлыкъны шартларыдыла, кесигизге да 
асыудула. Алай эсе да, сакъ болугъуз – сизни  
ол халаллыгъыгъызны кеси сейирлерине 
хайырланыргъа кюрешген адамла да табыл-
лыкъларын эсигизде тутугъуз. 

Текемюйюзле.  Ыйыкъны ал 
кюнлеринде коллегаларыгъызгъа 
ишни юсюнден оюмугъузну ай-
тыргъа кюрешмегиз ансы, аланы 

да, кесигизни да жюреклеригизни къыйна-
рыкъса. Андан эсе, солуу кюнлени биринде 
жууукъларыгъызгъа, коллегаларыгъызгъа, 
шуёхларыгъызгъа байрам къурагъыз, ма 
анда сюйгенигизча оноу эталлыкъсыз. 

Суукъуйла. Байрам кюнледе 
бир жары барыр муратыгъыз 
жокъ эсе, бек игиси юйюгюзде 
кезиулю ишле бла кюрешсегиз-
ди. Бараз эм байрым кюнле иш 

бла байламлы иги кюнле боллукъдула, ол ке-
зиуде сизни юсюгюзден иги оноу этилликди, 
сизни да, коллегаларыгъызны да къууандыр-
лыкъ, жашауугъузну да тюрлендирлик оноу, 
деп айтыргъа боллукъду.

Чабакъла. Ыйыкъда сейир-
лик тюбешиуле да, ушакъла да, 
предложенияла да боллукъду-
ла. Алай эсе да, сакъ болугъ-
уз, жангы танышларыгъызны 

жетишимликлерин неда иги жашау этген 
адамланы кёрсегиз жюрегигизге сукъла-
ныулукъ, эришиулюк, зарлыкъ да жетерле, 
къаныгъызны бузарла. 

жылда чемпиону италиячы 

Чиано бла бардырып, аны 

тынч хорлагъанды. Экинчи-

син ол португалиячы Лима 

бла ётдюргенди. 

Бу жол да бизни жерлеши-

биз кючлюрек болгъанды. 

Французлу Клерже да аны 

къытар онг табалмагъанды. 

Жарым финалда уа Мурат 

немисли Вицержак бла тю-

бешгенди. Аны Хабачиров, 

къошакъ периодда хорлап, 

финалгъа путёвка алады. 

Алай бла «алтын» ючюн эки 

россейли спортчу эришген-

диле. Дебютантдан эсе сы-

намлы дзюдочу онглуракъ 

болуп хорлагъанды. Мурат 

«кюмюшге» артыкъ ыразы 

тюйюл эсе да, бюгюнлюкде 

ол жетишим аман болмагъ-

анын ангылайды. 

КЪАСЫМЛАНЫ Аминат.

Уллу  Хорламны 67-жыл-

лыгъын белгилерге ха-

зырланнган кюнледе «За-

ман» газетни редакциясына 

Къашхатауда жашагъан 

урунууну ветераны Гуппой-

ланы Владимирни юй бий-

чеси - Дауутланы Исламны 

къызы Жанчыкъ келгенди. 

Ол бизге  къайыны Гуп-

гъа жетер ючюн бергенди. 

Андан башха Мухарбийни 

уруш жолларыны  юсюн-

ден бир зат да  белгили 

тюйюлдю.

Къашхатауда жашагъан 

тамата тёлю иш кёллю, 

адепли, жарыкълыкъны 

сюйген жашны бюгюн да 

эсинде тутады. Ол «Къызыл 

Малкъар» колхозда урунн-

ганды. Юйдегили болургъа 

къыз сайлай тургъанлай, 

уруш башланып, жашны 

иги муратлары толмай кал-

гъандыла. 

Эллилери Гуппойланы 

Шыйыхны къалгъан жашла-

рын да иги таныйдыла. Вла-

димир бла Михаил ёмюрле-

ринде «Къызыл Малкъар» 

колхозда  малчылыкъны 

айнытыугъа къыйын сал-

гъандыла. Эсимдеди, ал-

лай жашланы хайырындан 

эди бу колхоз бир кезиуде 

сютлю малчылыкъны айны-

тыу жаны бла, Битеусоюз 

эришиуде хорлап, кёчюрю-

люучю Къызыл байракъны 

алгъаны.

Келлет да эл производ-

стводан узакъда бол-

магъанды – Черек районда  

«Эл мюлк техника» биригиу-

де моторист болуп ишлеген-

ди. 60-чы жыллада уа къа-

рындашланы эгечлери Гуп-

пойланы Маймулат СССР-ни 

Баш Советини депутатына 

айырылып, атын битеу къы-

ралгъа айтдыргъанды.

Жарсыугъа, Келлет бла 

Михаил бир къауум жыл ал-

гъа жашаудан кетгендиле. 

Владимир сауду,  юйюрю, 

юйдегиси бла жашайды.

Жанчыкъ суратла бла 

бирге эсде тутууну 

китабын да алып келгенди. 

Анда туугъан къарындашы 

Ануарны юсюнден жалан-

да быллай сёзле бардыла: 

«Даутланы Исламны жашы 

Ануар Уллу Ата журт урушха  

1942 жылда Холам-Бызынгы 

райондан кетгенди. Ол 1942 

жылда ёлгенди».

Хау, эки уланны да ёмюр-

лери къысха эди. Алай сый-

лы борчларына кертичи 

бола, Ата журт хорламгъа 

жетер ючюн, душманны 

аллында къаялача сюел-

гендиле.

 ТЕММОЛАНЫ Мухадин.

Жаудан артха 
турмагъандыла

ди. Жарсыугъа, Арсен анга 

7:6 эсеп бла хорлатханды, 

алай бла экинчи жерни ал-

гъанды. Аны тренер Адам 

Мамхегов юйретеди.

КУЛЬЧАЛАНЫ Зульфия.

Гуппойланы Мухарбий. Дауутланы Ануар.

Ачыкълау

«МЕН ХОРЛАГЪАНЛАНЫ ТУУДУГЪУМА»

пойланы Шыйыхны тамата 

жашы  Мухарбийни бла 

къарындашы Дауутланы 

Исламны  жашы Ануарны 

суратларын келтиргенди. 

Урушну бек къыйын  кезиу-

юнде жанларын Ата журтла-

рын душмандан къоруулай 

ёлген бу эки жигитни юсле-

ринден  биз аны бла ушакъ 

этгенбиз.Бек алгъа Жан-

чыкъ къайыныны юсюнден 

билген шартларын бизге 

жик-жиги бла санап берген-

ди, бу огъурлу эм иш кёллю 

юйюрню ахшы тёрелерин 

юлгюге келтиргенди.

Мухарбий уруш башланн-

ган биринчи кюнледе 

окъуна чакъырылгъанды 

аскерге. Аны жашауу  1942 

жылда юзюлгенди. Аны 

къабыры Калинская об-

ластьда Великие Луки ша-

харны къатындады. Уру-

нууда чыныкъгъан батыр 

жаш къанлы сермешлеге 

къатышханды, жаннган отну 

тюбюнде къазауат этгенди. 

Жанын Ата журт хорлам-

бла къагъыша, бир жанына 

ауа эдиле. Алай бла Бай-

солтан улу гитлерчилени 

чач-тюк этип, агъач жолну 

бегитди. Болсада аны жю-

реги къууанмады, атлагъа 

бек жан аурутду.

Исси шорпа
1944 жыл. 15-чи сентябрь. 

Кенг жауурунлу, къарыулу 
Жибрил снабженец болуп 
туугъан кибик эди. Аны 
борчу сермешле баргъан 
жерлеге, окоплагъа исси аш 
жетдириу болгъанды. Бир 
жол а Шауа улу аллай ишге 
тюбегенди, аны ышармай 
эсгерирге онг болмазча:

-Бизникилени окопларына 
къыйналып ётюп барама. 
Ачыкъ жерди, немисли-
ле от ачханлай турадыла. 
Сыртымда уа исси шорпа 
бла аскер термос. Бирде 
сюркелип, бирде чабып 
бара тургъанымлай, сыр-
тым кюйюп баргъанын, 
бутум бла энишге бир исси 
зат къуюлгъанын сеземе. 

Бир батыуну ичинде ол-
т урама да,  сыртымдан 
термосну кючден алама. 
Аны уа окъ тешип, андан 
шорпа суу тёгюле тура эди. 
Абызырагъандан, тешикни 
бармагъым бла бегитирге 
кюрешеме. Ол тёзмезча 
ачытады. Андан сора гимна-
стёрканы женгинден журун-
ну жыртып алып, термосну 

тешигин бегитеме. 

Окоплагъа жетгенимде, 

аскерчилеге шорпа мени 

аркъамы къалай кюйдюр-

генини хапарын айтама. Ала 

манга жарсыдыла. Исси 

шорпа бутларыма да жет-

генлерин эшитгенде уа, 

кюллюклерин тыялмадыла. 

Мени уа аланы кюлгенлери 

чыртда жаныма тиймеди. 

Аланы тойдурдум эсе, кёл-

лерин да жарыкъ этдим 

эсе-игиди! Атымы ма алай 

бла айтдыргъанма… Къуру 

кеси частыбызда угъай, 

башхалада да.

Сейирлик 
кёпюр

1945 жыл. 6-чы апрель. 

Къаты къалагъа айланнган 

Кёнигсберг шахардан пол-

кну  теренлиги беш метрге 

жетген суудан толгъан  кенг 

уру айыра эди. Аны себепли 

аскер таматала дивизияны 

алайда атакагъа элтмезге 

оноу этгендиле.  Полкну 

кёп болмай сермешледе 

чачдырылгъан эки танкы 

бар эди. Бирини баш ке-

сеги кетип, башхасыны уа 

топ быргъысы бир жанына 

къарап.  Двигательлери уа 

сау эдиле.

Хатиф Каширгов кесини 

оюмун билдиргенди. Планы 

къоркъуулу эди, алай тол-

турургъа къолдан келирча 

эди. Кече немисли тан-

клагъа отлукъ къуйгъанды-

ла, аланы жюрютюрге кес-

лери ыразылыкълары бла 

чыкъгъанла да табылдыла. 

1945 жылда 6-чы апрель-

де эрттенликде  шахарны 

къатындагъы уру таба бир 

сейирлик зат тебиреди. 

Фашистле окъларын окъуна 

къората турмадыла. Ачыкъ-

дан харх этип кюле эдиле, 

оруслула урудан къалай 

ётерге умут эте болурла, 

деп. 

Биринчи танк уруну къаты-

на ашыкъмай жетди да, аны 

ичине ташайды. Экинчиси 

уа тюз да аны юсюне минип 

тохтады. Аскерчилерибиз 

ма ол «кёпюрню» юсю бла 

чабып ётдюле да,немислиле 

эс жыйгъынчы,атакагъа 

кирдиле. Шахарны азатлар 

ючюн сермешле ма алай 

башландыла.

ГЕННАДИЙ Каммодов,
урушну, урунууну да

 ветераны.

Элбрус районну жюзден артыкъ окъуучусу «Хорлам» 
деген аскер-спорт оюннга къатышхандыла. Эришиуню 
районну билим бериу  управлениясы, ФСБ-ны КъМР-де 
Чекчи управлениясы, ОСТО (ДОСААФ) къурагъандыла. 
Ол кеси да Уллу Ата журт урушда Хорламны 67-жыл-
лыгъына аталгъанды.

этиуню даражасын кётю-
рюрге себплик этгенин 
чертгенди.

Сау кюнню ичинде рай-
онну 11 школуну окъуучу-
лары аскер усталыкъгъа 
юйрениуню дерслери бла 
шагъырейлененнгендиле, 
Медицинадан ангылау-
лары болгъанларын кёр-
гюзтгендиле, ушкок атып 
эришгендиле.

Эришиулени итогларына 
кёре, кёчюрюлюучю Хор-
лам кубокну Тырныауузда 
6-чы номерли орта школну 
окъуучулары алгъандыла. 
Экинчи жерге Терс-Къолну 
школчулары, ючюнчю жер-
ге уа Тырныауузда 3-чю 
номерли орта школну окъу-
учлары чыкъгъандыла. Иги 
кёрюмдюле кёргюзтгенле  
барысы да багъалы саугъ-
ала эм сыйлы грамотала 
бла саугъаланнгандыла.

Алчы командала «Хор-
ламны» Нальчикде бар-
дырыллыкъ республикалы 
эришиулерине къатышы-
рыкъдыла.

Алиса ТАРИМ.


